
Л.Н.Гумилев атындағы Еуразия ұлттық университетінің халықаралық құқық 
кафедрасынын м.а. доценті, доктор PhD, Нұр-Сұлтан/ Астана, Қазақстан 

 
 Қазіргі кезде қоғамдағы әйелдің орны мен рөлі туралы таным, түсініктер, сонымен 

тығыз байланыстағы әйел бейнесі жөніндегі қалыптасқан таптаурындар мен әлеуметтік 
үрдістер ерекше өзекті мәселеге айналып отыр. Бүгінгі күні бүкiл дүние жүзiнде тарихи 
қалыптасқан ерлердiң әйелдерден басым болу жағдайы өзгерiстерге ұшырауда, эмансипация 
мен феминизм идеологиясының кең етек алуы себепті батысеуропалық философиядағы 
патриархаттық дәстүрдің екпіні басылғандай болды,  патриархаттық құрылымы басым 
келетін философиялық ойлаудың дәстүрлі бинарлық (еркек/әйел) тәжіриесінен бас тартып, 
қазіргі мультикультурализм жағдайында жыныстың әлеуметтік теориясы – гендерлік ілім 
дүниеге келді. Өткен ғасырдың ортасынан бастап өнеркәсiбi дамыған және әлеуметтiк бағдар 
алған шет елдерде әйелдер өз құқықтары мен мүмкiндiктерiнiң ерлермен тең болуына iс 
жүзiнде қол жеткiздi. 

Экономикалық даму деңгейінен тәуелсіз, территория масштабтары және саяси 
жағдайда адамдар арасындағы айырмашылық бар жерлерде мемлекетімізде кемсітушілік 
мәселелері туындау мүмкін. Еңбек нарығындағы кемсітушіліктің ерекшелігі болып, қиын 
пайда болатын, қиын нақтылайты және мемлекет жағынан бақылауға бермейтін 
саналады.  Сондықтан адами қоғам дамуынын негізгі аспектілері ретіндегідей еңбек 
нарығындағы теңсіздік мәселелеріне ерекше көңіл бөлу тиіс. 

Еңбек құқығының субъектілерінің құқығын қорғау мақсатымен құрылған 
Халықаралық еңбек ұйымы әлемдік деңгейде кемсітушілік күресіндегі үлкенірек қойма 
шартсыз енгізді. Еңбек нарығындағы кемсітушіліктің негізгі жанжақтылығы болып, өсу 
кемсітушілігі, әйелдер кемсітушілігі, ұлттық кемсітушілігі саналады.   

Адамның құқықтары мен бостандықтарын іске асырудағы теңдік, заң алдында 
барлығының теңдігі және барлығының теңдей қорғалуға құқығы барлық халықаралық 
құқықтық актілерде жарияланған және еңбек аясындағы құқықтарға да қатысты болып 
келеді. 

Теңдік қағидасы барлық адамдарға бірдей қарау, теңсіз жағдайдағы адамдарға 
қатысты бірдей қарау, әділетсіздіктің жойылуына және керісінше оның сақталуына жағдай 
жасайды. Теңдікке тек осы жағдайды өзгертуге және зерттеуге бағытталған күш салу 
құралдары арқылы ғана қол жеткізуге болады. Теңдіктің қағидасы жалпы адамның, соның 
ішінде әйелдің де құқықтарын қамтамасыз ету және мойындау күресіндегі негіз қалаушы 
қағидасы және түпкілікті мақсаты болып табылады. 

Әр әйелдің дамуына, оның заң жүзінде бекітілген құқықтарының сақталуы мен 
қорғалуына заңдық жағдайларды қамтамасыз ету болып халықаралық және ұлттық құқықтың 
міндетінің бірі болып табылады және оны іске асыруы кемсітушілікпен жан-жақты күресті 
көздеп, кемсітушілікке тыйым салу қағидасын көптеген халықаралық құқықтық шарттарға 
біріктіретін еді. 

Халықаралық еңбек құқығының қағидалары ретінде ХЕҰ құжаттарында ғана емес, 
1948 ж. 10 желтоқсанда БҰҰ Бас Ассамблеясында қабылданған Адам құқықтарының 
жалпыға бірдей Декларациясы, 1966 ж. 16 желтоқсанда БҰҰ Бас Ассамблеясында 
қабылданған Азаматтық және саяси құқықтар туралы Халықаралық Пакті, 1973 ж. 18 
желтоқсанда БҰҰ Бас Ассамблеясында қабылданған Экономикалық, әлеуметтік және мәдени 
құқықтар туралы Халықаралық Пактіде белгіленген еңбекшілердің негізгі құқықтары да 
қарастырылады. Олардың қатарына келесілер кіреді: 

- әрбір адамның өзі еркін таңдайтын немесе еркін келісетін жұмыс арқылы өз өміріне 
қаражат табу мүмкіндігін алу құқығын қосатын еңбек ету құқығы; 

- қауіпсіздік пен гигиена талаптарына жауап беретін жұмыстың әділетті және қауіпсіз 
жағдайларына құқық; 

- қандай-да бір кемсітушіліксіз бірдей құндылығы бар еңбек үшін бірдей еңбек ақы 
алу құқығы; 

- адамның өзі мен отбасына лайықты өмір сүруді қамтамасыз ететін, қажетті 
жағдайда, әлеуметтік қамтамасыз етудің басқа да құралдарымен толықтырылатын, әділетті 
және қанағаттандыратын сыйақыға құқық;  

- кәсіптік одақтарды құруға және кәсіптік одақтарға өзінің мүдделерін қорғау үшін 
кіру құқығы; 

- жұмыс күнін қонымды шектеу мен ақылы демалысқа құқықты бірге қоса 
алынғандағы демалыс пен бос уақытқа құқық; 

- жұмыста жоғары деңгейлерге тек еңбек өтілі мен біліктілігі негізінде ілгерілеуге 
барлығына тең мүмкіндікке құқық; 

- әрбір елдің заңдарына сәйкес жүзеге асырылу жағдайында ереуіл өткізуге құқық; 
- жұмыссыздықтан қорғалуға құқық; 
- нақты нысандары әрбір елдің құқықтық жүйесімен орнатылатын өзінің құқықтарын 

заңи қорғауға құқық [1, 234 б.]. 
Әйелдердің арнайы еңбектік құқықсубъектілігі қатарына жүкті әйелдер, босанған 

әйелдер, жас балалары бар әйелдер, мүгедек баласы бар әйелдер, көп балалы әйелдер кіреді. 
Бұл әйелдер өзіне тән ерекшеліктерге ие болады және олардың түгелін қорғаудың құқықтық 
шараларын енгізу бойынша мүдделер біріктіреді, өйткені, бұл әйелдердің мүдделері бірдей.  

Қазақстан Республикасы Ұлттық Экономика Министрлігінің Статистика Комитетінің 
мәліметтері бойынша 2015 жылы ақпанындағы жағдай бойынша Қазақстандағы 
жұмысшылардың орташа айлық көрсеткiшi 120 мың 975 теңгенi құрайды. 2015 жылғы 
ақпанда халықтың орта есеппен жан басына шаққандағы атаулы ақшалай табыстары бағалау 
бойынша 62388 теңгені құрады, бұл 2014 жылғы ақпанға қарағанда 10,4% жоғары, ал нақты 
ақшалай табыс көрсетілген кезеңде 4,1% өскенің Статистика комитетiнiң төрағасы Әлихан 
Смайылов хабарлады. 

«Бүгінгі күнге әйелдер облыстық маслихаттарда – 13%, қалалық маслихаттарда – 22%,  
аудандық маслихаттарда – 19,6% орын алады. Маслихатта әйелдердің ең жоғарғы пайызы 
Қостанай облысында 32%, Солтүстік Қазақстан облысында 29%, Ақтөбе облысында 22% 
құрайды.» –деп баяндады Мәжіліс депутаты Елена Тарасенко [2]. 

Статистика комитетінің мәліметтерін қарап шығып, келесі қорытындыға келуге 
болады. Қазақстан Республикасы толық көлемде гендерлік теңдікке әлі қол жеткізген жоқ. 
Менің ойымша, бұған әсер еткен бұл қазақ халқының санасы. Ежелден келе жатқан дәстүрге 
сәйкес, әйел бұл ана. Яғни, орыс халқы айтпақшы, «Женщина хранитель домашнего очага». 
Әйелдің ең басты міндеті бұл жұбайына қызмет жасап, балаларды тәрбиелеу, үй 
шаруаларымен айналасу. Өкінішке орай, заманның, технологияның, заңдардың өзгергеніне 
қарамастан халықтың санасындағы бұл түсінік әлі жойылмаған.  

Осы түсінікті жойы үшін жоғарғы оқу орындарында, орта арнаулы білім беру 
орындарында гендерлік теңдік туралы оқытатын сабақты енгізу керек. Әрбір ұлттың, 
отбасының, елдің болашағы олардың балаларында, жастарында екені сөзсіз. Осыдан, 
Қазақстан Республикасы болашақта гендерлік теңдік ұстанымы бойынша тек Орталық Азия 
да емес, дамыған елдердің ішіндегі көшбасшы мемлекет болғысы келсе, қазіргі кезден бастап 
өз балаларына, жастарына гендерлік теңдік ұстанымын түсіндіріп, олардың саналарына бұл 
туралы дұрыс түсінік енгізу қажет деп санаймын.  

Бұл өзгерістің нәтижесін болашақта ғана көруге болатыны сөзсіз. Ал қазір, гендерлік 
теңдікті күшейту үшін гендерлік теңдікті бұзған үшін жауаптылықты күшейту қажет деп 
санаймын. Және заңнама бойынша жынысы бойынша кемсітушілікке жол берілмеуді қатаң 
қадағалап, жауаптылыққа тарту керек. Сонымен қатар, жауаптылыққа тартылған адамдар 

мен олардың істері туралы бұқаралық ақпарат  құралдарында да ашық жариялап, халыққа 
дейін жеткізу қажет. Яғни, БАҚ арқылы халықтың санасына ықпал жасау қажет.  

Тағы да тоқталып өткім келетін жайт, бұл еңбек заңнамасында қарастырылған кейбір 
нормалар. Біріншіден, менің ойымша әйелдерді жұмысқа қабылдауға болмайтын жұмыс 
түрлерін қайта қарастырып, оларды алып тастау. Себебі бұл әрбір адамның жұмыс түрін 
таңдауға құқығына қарсы келеді. Және кемсітушіліктің бір түрі деп санаймын. Әрбір адам 
қандай да, бір жұмысқа орналасу алдында барлық артықшылықтар мен кемшіліктерді 
теңестіріп ойланады. Ойланғаннан кейін сол жұмысқа өзінің жағдайы, күші, денсаулығы, 
білімі жеткілікті екенін білсе, менің ойымша, оған сол жұмысқа орналасуға кедергі жасауға 
болмайды.  

Екіншіден, тынығу уақытындағы нормаларды сақталмайтыны. Ол Қазақстан 
Республикасы Еңбек Кодексінң 82-бабы (п.4): баланы тамақтандыруға арналған үзілістер. 
Біздің елімізде бұл норма сақталған жұмыс орындар өте аз. Ең көп таралған жағдай бұл 
жұмыс берушілердің балалары бар қызметкерлерді жұмыстан шығару. Заңнама бойынша 
еңбек шартын тоқтатуға негіздер жоқ болған жағдайда, қызметкерге өз еркімен еңбек 
шартын тоқтату туралы арыз жазуға ұсыныс жасалады. Арыз жазылмаған жағдайда баппен 
жұмыстан шығарумен қорқыту да орын алады. Ал біздің заңды дұрыс білмейтін, өз 
құқықтарын қорғауды білмейтін немесе қорқатын аналарымыз,апаларымыз арызды жаза 
салады. Осылайша, өздері өздерінің заңнамамен берілген құқықтарын бұзуға жол береді.  

Қорыта келе, еліміздің керемет болашағы үшін халқымыздың санасын өзгерту қажет. 
Себебі, толыққанды демократиялық, құқықтық мемлекет болу үшін ең басты қазынамыз – 
адамды ең бірінші өздері жіберуге жол беретін қателіктерден сақтау қажет. Әрбір адамға 
оның мемлекетте алатын орнын, құқығын, міндеттерін және мүмкіншіліктерін түсіндіріп, 
оларға қол жеткізу үшін барлық жағдайды жасау қажет. Ең алдымен, жастардан бастау 
қажет. Ертеңгі күніміз олардың, біздердің қолымызда.     

Бүгінгі таңда еңбек қатынастарындағы әйелдердің фактілі жағдайы, еңбек нарығында 
қалыптасқан жағдайлармен және нақты уақыт шеңберінде әрекет ететін, еңбек нарығы мен 
құқық нормалары талаптарының үйлесуімен байланыстырылады. Нарықтық экономика 
жағдайында әйелдер отандық қоғамдық өндіріске қатысу деңгей жоғары; бәсекеге қабілеттігі 
төмен мамандықтардың феминизациясы тән, әйел жұмыстылығының ерекше құрылымы бар 
және әйелдерге мемлекет тарапынан әртүрлі жеңілдіктер берілген. 

Жыңыстық белгі бойынша кемсіту мәселесі қәзіргі кезде әлде қалай кездеседі, әсіресе 
жұмысқа қабылдаған кезде, өйткені жұмысқ қабылдау туралы хабарламаларда нақты 
жынысы көрсетіледі. Жыныстық белгі бойынша кемсітуге тыйым салуды елімізде бұзуға 
қарамастан, кемсіту фактілерін сотта қарастырылған тәжірибесі жоқ деп  айтуға болады.  

Қазіргі экономикалық дағдарыс жағдайында әйелдердің еңбек аясындағы 
кемсітушілік фактілері көбейып барады. Әйелдерді еркектерге қарағанда жұмыстан шығару 
бойынша бірінші үміткер ретінде табылады және жұмысқа қабылдау кезінде, керісінше, 
соңғы болады. Әйелдерге ұсынылған жеңілдіктер механизмі баланы туу мен тәрбиелеуге 
байланысты, сондықтан әйелдер жұмыс күші көптеген жұмыс берушілерге экономикалық 
жағынан ұтымсыз болып келеді жәнеде олар әйелдерді емес, ер адамдарды жұмысқа 
алғаннын жөн көреді [3, 40 б.]. 

Дамыған елдерде әйелдерге қатысты кемсітушілікке қарсы саясат қоғамның бүкіл 
саяси, әлеуметтік, экономикалық саласын қамтиды. Қазақстан Республикасы еңбек 
қатынастарында әйелдердің кемсітуімен күресіп бастағанына аз уақыт ғана болды. Әйелдер 
жұмыс берушілерге жұмыс күші ретінде аса қарастырылмайды, өйткені аналық және кәсіби 
міндеттерін қоса атқаруға мәжбүр болғандықтан. Отандық заңнамалардың нормалары 
әйелдерге және олардың еңбек құқықтарына қатысты ешқандай кемсітушілік ережелерді 
қамтымайды. Заң актілерінде бекітілген жыныстардың теңдігі туралы ереже тәжірибе 
жүзінде толық көлемде іске асырылып жатқан жоқ. Кемсітудің жыңыстық белгі бойынша 
жиі кездесетін көрінісін жүкті және баласы бар әйелдермен еңбек шартын бекіту мен 

тоқтатуда кепілдік беретін ҚР ЕК-нің 25 және 54-баптарын елемеумен байланыстыруға 
болады.  

Әйелдер жұмыссыздығын жоюды төмендетуіне мемлекеттік қаржыландырудың 
қысқаруы; қоғамда қалыптасқан ерлер мен әйелдердің роліне қатысты қөзқарастың 
таралуына байланысты әйелдердің бәсекеге қабілетінің төмендеуі; еңбек қатынастарының 
нарықтық реттеуіне себеп болады [4, 69 б.]. Аталған жағдайлар еңбекте әйелдердің азайуына 
акелгендіктен олар кез келген жұмыс істеуге барады. Әйелдердің ерлермен салыстырғанда 
жұмыстан өз еркімен шығуы екі есеге сирек кездесетіні де мәлім.  

Әйелдер мен ерлер арасындағы теңсіздіктің негізігі себептері болып әйелдер еңбегінің 
шектеулі мүмкіншілігі, олардың еңбек ақысы төмен деңгейдегі өндірістік емес салаларда 
басым болуы және олардың алдағы өсу үшін жүйелі кедергілердің бар болуы болып 
табылады. Жаһандық бәсекеге қабілетті индексінің ер адамдарға қарағанда жұмыс істейтін 
әйелдердің үлесі көрсеткіші бойынша 2014 жылы Қазақстан 25 орынға ие болды [5, 81 б.].  

Ақырғы кезде, өкінішке орай, баласы бар жұмыссыз әйелдерге мемлекеттік 
әлеуметтік көмек маңызды қолдау көрсете алмауда, қызмет ету ерекшеліктерін ескере 
отырып, әйелдердің еңбек нарығындағы шиеленісушілікті төмендету және реттеу бойынша 
шараларды анықтау қажет. А. Кельмагамбет осындай шаралардың келесі тиімді жолдарын 
ұсынады:  

- еңбек нарығында әйелдердің бәсекелестігін және әйелдер жұмыс күшіне 
сұранысты жоғарлататын жұмыс күшінің маркетингісін қолану;  

- еңбек нарығында әйелдердің теңдей мүмкіндіктерін құқықтық қамтамасыз ету;  
- әйелдер жұмыстылығын қамтамсыз ету бойынша нақты бағдармаларды 

дайындап, жетілдіру [6, 9 б.]. 
Айта келгенде, кемсітушілікке қарсы және еңбекте тең мүмкіндіктерге кепілдік 

беретін заңнаманы қабылдау қажеттігі туындап отыр. Бұл әйелдердің жағдайын жақсартуға 
бағытталған алғашқы шаралардың бірі, оның жақсы жері - ол мемлекеттік қаржыландыруды 
қажет етпейді, ал мұндай заңнаманың сақталуын бақылау қазіргі уақыттағы мемлекеттік 
институттармен іске асырылады. 

ХЕҰ-ның бұл бағыттағы негіз қалаушы құжаттары еңбек аясында әйелдер мен 
ерлердің тең мүмкіндіктерін қамтамасыз етуге әсер ететін, саясаттың бағыттары мен негізгі 
қағидаларын қалыптастырды. Алдында қарастырып откен конвенцияларды қабылдаған 
мемлекеттер, өздеріне кемсітушіліктің кез келген нысанын жою және еңбекке қатысты 
теңдей мүмкіндіктерді қолдауға бағытталған ұлттық саясат жүргізу міндеттемесін алады. 
Аталған Конвенциялар көптеген елдерде еңбек нарығындағы тең мүмкіндіктер саясатының 
құқықтық базасын қалыптастыруға бағыталған, арнайы заңдарды дайындау және қабылдауға 
әрекеттесті. 

Мәселен, АҚШ-да 1963 жылы қабылданған «Теңдей еңбек ақы туралы Заңы», 1964 
жылы «Азаматтық құқықтар туралы заңы», Ұлыбританияда 1970 жылғы «Теңдей еңбек ақы 
туралы заң», Нидерланды патшалығында 1975 жылғы «Теңдей еңбек ақы туралы акт», 
Францияда 1983 жылғы «Жұмыстылық пен мамандықтарға қатысты теңдік туралы заң» [6, 
5б.]. 

Біздің мемлекетімізбен ХЕҰ-ның №111 «Еңбек және жұмыстылық аясындағы 
кемсітушілік» және №122 «Жұмыстылық саласындағы саясат туралы Конвенциялары 
ратификациялаған. 

Сонымен қатар, мүмкіндіктер теңдігі ҚР Конституциясында және ҚР ЕК-де 
бекітілген. Еңбек нарығында әйелдерге жеңілдіктер берілгенмен, тәжірибе жүзінде ол 
кересінше олардың бәсекеге қабілетін шектеп тұр. Әйелдердің жұмыстылығы саласындағы 
мемлекеттің саясаты бірқатар ескермеуге болмайтын объективті жағдайларға негізделген. 
Шын мәнінде, әйелдер отбасы табыстарын құрайтын кірістердің 40% құрайды, осыдан нақты 
кәсіби еңбекпен шұғылдану қажеттілігі туындайды. Әйел еңбегінің сипаты мен тарихы еңбек 
нарығындағы жынысы бойынша, жалпы әлемдік қайталанбалы көрсеткештердің бар болуын 
дәлелдейді (сұраныстың төмен болуы, ана болумен байланысты үзілістер және біліктігі 

бойынша артта қалу салдарынан жұмыс күшінің төмен бағалануы, әлеуметтік жеңілдіктер 
мен еңбекте жоғары қорғалу қажеттілігі және  т.б.). 

Әйелдердің құқықтары мен бостандықтарын кемсіту, олардың адамгершілік 
абыройларын кемсітіп қана қоймай, сонымен қатар әйелге ерлермен қатар өз елінің саяси, 
экономикалық, әлеуметтік және мәдени өміріне қатысуына кедергі жасап, қоғам мен 
отбасының әлауқатының өсуіне кедергі келтіріп, адамзаттың және өз елінің игілігі үшін әйел 
мүмкіндіктерінің толық ашылуын одан әрі қиындатады [7, 126 б.]. 

Гендерлiк саясаттың негiзгi қағидалары ҚР Конституциясымен кепiлдiк берiлген 
әйелдер мен ерлердiң тең құқығы мен еркiндiгiн белгiлейдi. ҚР Конституциясы мен 
Қазақстан қосылған халықаралық актілерде жарияланған, ерлер мен әйелдердің тең 
құқықтары мен тең мүмкіндіктерін іске асыру үшін жағдай жасау, сондай-ақ олардың қоғам 
өмірінің барлық салаларына тең жағдайда қатысуы. Осы саясатты қолдайтындарды түсінуге 
әбден болады. Мәселен, еңбек саласында орын алатын кемсітушілікті оның әрекет ету 
аясына және оның нәтижесіне байланысты жіктеуге болады. Гендерлік саясат еңбек нарығы 
қызметімен тығыз байланысты. 

Гендерлік саясат - әйелдердің теңдігі және оларды кемсітуге жол бермеуді заң жүзінде 
бекітудің тәжірибелік құндылығы өздерінің құқығын іс жүзінде пайдалану мүмкіндігін 
білдіреді. Ал әйелдердің қоғамдық жұмысты атқарып, отбасына да уақытын қажетті деңгейде 
бөліп, балаларының тәрбиесімен де айналыс жүргендігі жасырын емес.  

2008 жылы Астана қаласында өткiзiлген Қазақстан әйелдерiнiң Форумында ел 
Президентi Өкiмет пен Отбасы және әйелдер iстерi жөнiндегi ұлттық комиссияға аталған 
Тұжырымдаманың негiзiнде Қазақстан Республикасында Гендерлiк теңдiк стратегиясын 
әзiрлеп, онда экономикалық, әлеуметтiк және саяси салаларды қоса алғанда, қызметтiң 
негiзгi бағыттарын анық белгiлеу, әйелдерге тең мүмкiндiктердi қамтамасыз ету үшiн 
шаралар жүйесiн мерзiмдерi бойынша әзiрлеу керек екенiн тапсырды.  

Осыған орай елімізде қабылданған осы Стратегия халқымыздың гендерлік өзіндік 
санасына, ұлттық дүниетанымның гендерлік кешеніне, дәстүрлі және қазіргі мәдениеттің 
әлеуметтік-мәдени және діни өлшемдеріне, бүгінгі күні өзектілігі көзге түсіп отырған ұлттық 
идеяның рухына сәйкес келе ме, келмей ме деген мәселе арнайы зерттеулерді қажет етеді. 
Әсіресе, бұл мәселені халқымыздың дәстүрлі дүниетанымы мен ұлттық философиясы 
тұрғысынан қарастырудың маңызы зор. Қазіргі әлем бейнесінің қалыптасуындағы 
әйелдердің әлеуметтік-мәдени рөлін, оны діни, тарихи және өркениеттік  үдерістер 
барысындағы гендерлік өзіндік санасының тарнсформациясымен байланыста қарастыру, оны 
теориялық мәдениеттанулық тұрғыда талдау көптеген көкейтесті сауалдарға жауап беруге 
мүмкіндік береді.  

Жоғарыда айтылғанның негізінде келесідей тұжырымдарды келтіруге болады: 
а) жыныстық белгі бойынша теңдікке тек еңбек құқығымен реттелетін қатынастарда 

әйелдердің қосымша құқықтық қорғалуы қамтамасыз етілген жағдайда ғана қол жеткізуге 
болады, себебі кері жағдайда оны жариялау тек ресми сипатқа ие болады; 

б) қосымша құқықтық қорғау кемсітушілік болып табылмайды, бірақ әйелдердің 
еңбек құқықтарының іске асырылу кепілдігі болып табылатын нақты құқықтық механизмді 
қажет етеді; 

Қазақстанның қазіргі уақыттағы нарықтық жағдайларында еңбек қатынастары 
аясындағы әйелдердің кемсітуімен тиімді күрес жүргізу жаңа бағыттарға негізделуі тиіс. Осы 
жолда алғашқы шаралар ретінде келесілерді қолдану қажет: 

а) әйелдердің репродуктивті қызметіне тікелей қауіп төнетін өндірістерде ғана, 
сонымен қатар, жүкті әйелдер үшін барлық өндірістерде сәйкесінше жеңілдіктерді сақтау; 

б) қорғаушылық заңнамадан өзгеше қағидалық кемсітушілікке қарсы заңнамаға өту. 
в) әкімшілік құқықбұзушылық туралы кодекске бос орын туралы хабарламаларға 

жыныстық белгі бойынша артықшылықтар берген жұмыс берушілерге айыппұл салу қажет. 
Сонымен қатар, мұндай жауапкершілік осындай хабарламаны жариялаған бұқаралы ақпарат 
құралдарының басшыларына да қатысты қолдану қажет. 

В международном праве существует множество юридических явлений, которые не 
имеют четкого представления или определения, в некоторых случаях такие определения 
даже противоположны. К таким определениям можно отнести «мягкое право» в 
международном праве. Подходы начинают различаться при попытке определить содержание 
данного явления, присущих ему особенностей. Давайте же разберем данные подходы. 
Наибольшее распространение получила точка зрения, согласно которой «мягкое право» 
используется как антипод юридически обязательному («твердому») праву, праву в 
привычном для нас понимании. Представляется, что рассмотрение «мягкого права» по 
остаточному принципу, путем простого перечисления актов, не являющихся юридически 
обязательными, нецелесообразно и не учитывает особенности различных актов в процессе 
нормообразования. В результате концепция может необоснованно «раздуваться» в 
зависимости от субъективных пристрастий конкретного автора, что может отрицательно 
сказаться на системе международного права. В качестве наглядного примера такого 
расширения можно привести позицию Р. Бакстера, относящего к «мягкому праву» наряду с 
рекомендациями международных организаций соглашения pactum de contrahendo, 
несамоисполнимые положения международных договоров [1, с. 549–566].  

Представляется совершенно справедливым утверждение Дж. Хууфа, который, отмечая 
положительные свойства «мягкого права», не без оснований обращает внимание на 
необходимость сужения «серой зоны» [2, с. 189–191].  

Обилие точек зрения делает любую классификацию весьма условной. В целом термин 
международное «мягкое право» используется для обозначения двух различных явлений: 

